
BASES  1as XORNADAS  GASTRONÓMICAS  DE  LUGO.  DECEMBRO  2010,  XANEIRO  E 
FEBREIRO 2011

O  Concello  de  Lugo  convoca  as  1as Xornadas  Gastronómicas  de  Lugo en 
colaboración coa Deputación Provincial  de Lugo, a Asociación Provincial  de Hostaleiros de 
Lugo e a Asociación de Industrias Elaboradoras Galegas de Agricultura Ecolóxica.

1. PARTICIPANTES:

Poderán concursar todos os establecementos de hostalaría do ámbito municipal  de 
Lugo,  agás  os  que  presten  servizo  de  barra,  os  bares,  e  os  de  dedicación  exclusiva  ou 
preferente aos banquetes,  previa inscrición, entre o 24 e o 30 de novembro e depósito da 
cantidade de 30 €, en concepto de cota de inscrición.

2. MODALIDADE DE PARTICIPACIÓN:

Cada establecemento definirá un menú que deberá manter durante os tres meses do 
concurso, acorde co seu tipo de cociña e especialidades, elaborados cos ingredientes que cada 
local considere.

O  prezo  dos  menús  estará  nun  abano  de  12  a  30  euros,  que  se  deberá  manter 
inalterado  ao  longo  dos  tres  meses.  O incumprimento  deste  punto  é  motivo  inmediato  de 
expulsión das Xornadas.

Os menús contarán con 1º prato, 2º prato, pan  e postre, non estando incluidas no 
prezo as bebidas.

Cada local escollerá os ingredientes que mellor se adaptan a súa carta, amosando así 
o mellor da gastronomía lucense. Dentro dos menús os locais poderán facer unha homenaxe á 
Muralla de Lugo cun prato que competirá polo premio Muralla de Lugo, aínda que dentro dos 
pratos feitos en homenaxe á Muralla haberá un premio especial para aqueles elaborados con 
ingredientes autóctonos da provincia  de Lugo ou co  selo  Lugosabe,  e  outro  para  o  menú 
elaborado con ingredientes procedentes de Agricultura Ecolóxica.

Poderán participar como máximo 30 establecementos, por rigorosa orde de inscrición.

3. PREMIOS:

Establécense os seguintes premios:

3.1. Premios de votación popular:

Decidiraos o público que visite o establecemento.  Votará a través das enquisas de 
satisfacción  que  se  introducirán  nas  urnas  situadas  nos  establecementos  participantes. 
Unicamente se admitirá  un voto  por persoa para cada establecemento e non se admitirán 
enquisas que non estean cubertas na súa totalidade. O sistema do reconto dos votos emitidos 
polo  público  farase  mediante  a  suma de  todos  os  puntos  obtidos  polo  establecemento  e 
dividirase polo número de papeletas válidas depositadas na urna, admitíndose só un voto por 
cada menú. Asignaranse 1º e 2º premio.

3.2. Premios de votación polo xurado:

• 1 º PREMIO Muralla de Lugo

• 2º PREMIO Muralla de Lugo



Aqueles locais que inclúan un prato homenaxe á Muralla de Lugo poderán participar no premio 
Muralla de Lugo. Un xurado designado pola organización e a Concellería de Turismo degustará 
os pratos preparados en homenaxe á Muralla co fin de escoller os dous mellores pratos. A 
metodoloxía desta votación será como a das semifinais do concurso de tapas. Presentación 
diante do xurado que escollerá os gañadores.

Do mesmo xeito haberá dous premios extraordinarios, ao mellor prato ecolóxico e ao mellor 
prato  Lugosabe.  Ditos  pratos  deberán  de  ser  feitos  en  homenaxe  á  Muralla  usando 
exclusivamente produtos ecolóxicos ou con ingredientes autóctonos da provincia de Lugo ou co 
selo Lugosabe.

4. FASES DO CONCURSO:

Inscrición. O 24 de novembro ábrese o período de inscrición. Cada establecemento deberá 
elaborar un menú acorde co seu tipo de cociña e especialidades.  Poderán participar como 
máximo 30 participantes. 

Cada local interesado recibirá a seguinte documentación:

• Bases das xornadas.

• Formulario de inscrición.

• Formulario para detallar as colaboracións.

• Ficha técnica do menú para explicar os ingredientes e o coste final (coste-escandallo) 
que non superará o P.V.P. do menú, fixado entre 12 e 30 euros.

Para que unha inscrición sexa considerada correcta deberán remitir por fax o formulario 
e   a  ficha  técnica  do  menú,  debidamente  cumprimentadas  con  tódolos  datos,  xunto  co 
xustificante do pagamento da cota de inscrición.

Colaboracións.  Coincidindo  coas  datas  da  inscrición  do  concurso  ofreceráselles  aos 
establecementos participantes a posibilidade de colaborar, dalgunha das seguintes maneiras: 
patrocinio  dalgún  dos  agasallos  que  se  sortearán  entre  o  público  (cea-comida,  vales  de 
consumicións, etc.), invitar ao público ao seu establecemento para amosarlle como elabora o 
prato, etc.

Entrega de material para o concurso. Entre o 9 e o 10 de decembro, procederase ao 
reparto en cada establecemento participante do material necesario para a posta en marcha do 
concurso:

• Cartel identificativo do establecemento como local participante.

• Enquisas para os clientes.

• Urna para as enquisas.

Duración do Concurso. A partir do sábado 11 de decembro e ata o domingo 27 de febreiro 
incluídos, os establecementos inscritos deberán ter a disposición dos clientes os menús nas 
súas cartas dentro do horario de servizo de comedor de cada participante. Se algún cliente 
presenta unha reclamación por escrito por non estar dispoñible o menú, o participante será 
descualificado no caso de comprobarse a certeza dos feitos.

Entrega de urnas e reconto de votos. A data límite para a entrega de urnas será ás 11:00 
horas do luns 28 de febreiro de 2011, na Concellería de Cultura e Turismo do Concello de Lugo 



(situada  na  praza  Maior,  nº  1).  Non  se  recollerá  ningunha  urna  fóra  deste  horario,  os 
establecementos que non a entreguen no lugar e hora indicados quedarán descualificados.

Previamente, unha vez por mes a organización pasará polos locais co fin de recoller as 
enquisas, xa que ademais conterán datos que medirán o nivel de satisfacción dos clientes e 
que servirán para estudar futuras accións da Concellería de Turismo.

Do reconto de votos depositados nas urnas sairán os premios de votación popular.

Selección  dos  Pratos  Muralla  de  Lugo.  O  día  19  de  febreiro  cada  un  dos  locais  que 
homenaxearán a Muralla cun dos pratos do seu menú recibirá no seu local a citación para 
asistir á presentación do seu prato diante do xurado. Xunto coa citación recibirá un formulario 
para cubrir no caso de necesitar algún material para realizar a presentación.

Dito formulario deberá de ser cuberto e remitido por fax antes das 18:00 horas no caso 
de precisar algún elemento da cociña. 

Os días 23 e 24 de febreiro nunha sala próxima á cociña terá lugar a presentación dos 
pratos. Disporase unha mesa presidencial ante a que un presentador irá dando paso a cada un  
dos pratos. Posteriormente o xurado retirarase a deliberar para escoller os gañadores, 1º e 2º 
prato Muralla de Lugo xunto cos premios especiais Lugosabe e Prato Ecolóxico.

Ao final  da xornada remitirase a  decisión do xurado á prensa mediante  unha nota 
informativa.

5. MODALIDADES DE COLABORACIÓN DOS ESTABLECEMENTOS PARTICIPANTES

Os establecementos participantes poderán colaborar:

• No patrocinio  dalgún  dos  agasallos  que se  sortearán  entre  o  público:  agasallo 
dunha cea/ comida, vales para consumir no seu establecemento, etc.

• Convidar ao público ao seu establecemento para amosarlle como elabora a tapa, 
impartir algunha charla relacionada coa tapa que está a elaborar ou os produtos 
que emprega para a súa elaboración, etc.

Dita  colaboración  recollerase  nun  formulario  que  a  organización  lle  entregará  aos 
interesados durante o período de inscrición. 

A data límite para comunicar a modalidade de colaboración será o 30 de novembro de 
2010 coincidindo coa data de finalización da inscrición no concurso, con posterioridade a esta 
data non se admitirán propostas de colaboración dos establecementos participantes.


